
101 Reykjavík

Málalykill: 00.64 

Efni: Umsögn um drög að frumvarpi til laga um breytingu á lögum um 
útlendinga nr. 80/2016 (sameiginleg vernd vegna fjöldaflótta og skipan 
Flóttamannanefndar), mál nr. S-48/2016

Vísað er til tilkynningar í samráðsgátt, dags. 20. febrúar sl., þar sem óskað er eftir 
umsögnum um drög að frumvarpi til laga um breytingu á lögum um útlendinga 
(sameiginleg vernd vegna fjöldaflótta og skipan Flóttamannanefndar). 

Sambandið vill koma eftirfarandi ábendingum á framfæri varðandi þær áformuðu 
breytingar sem snúa að 44. gr. laganna um sameiginlega vernd vegna fjöldaflótta.  

Afstaða Sambandsins

Þeir einstaklingar sem hafa fallið undir núgildandi 44. gr. laga um útlendinga hafa 
fengið útgefið dvalarleyfi skv. 74. gr. laganna, þ.e. dvalarleyfi á grundvelli 
mannúðarsjónarmiða. Þeir einstaklingar falla ekki undir gildissvið laga um 
félagslegan viðbótarstuðning við aldraða nr. 74/2020 og verða því að reiða sig 
eingöngu á framfærslu sveitarfélaganna við 67 ára aldur. Sú staða er því komin upp 
að þeim hópi einstaklinga á fjárhagsaðstoð sveitarfélaga fer hratt fjölgandi og að 
öllu óbreyttu verða þeir á slíkri framfærslu út ævina, sbr. m.a. stöðuna á Bifröst í 
Borgabyggð. 

Samhliða breytingum á 44. gr. laganna óskar Sambandið því að komið verði til móts 
við einstaklinga með framlengt tímabundið mannúðarleyfi með því að útvíkka þann 
hóp sem hefur rétt á viðbótarstuðningi ellilífeyris. 

Virðingarfyllst
SAMBAND ÍSLENSKRA SVEITARFÉLAGA

__________________________________________
Valgerður Rún Benediktsdóttir

